
ПЕЧАТЬ ДА ЮÖР СЕТАН КОМИ РЕСПУБЛИКАСА АГЕНТСТВОЛÖН ТШÖКТÖД 

Печать да юöр сетан Коми Республикаса агентстволöн нормативнöй правовöй актъяслысь да налöн балаяслысь да экспертнöй кывкöртöд серти видзöдласъясын торъялöмъяслöн таблица формалысь коррупциялы паныд экспертиза нуöдан пöрадок вынсьöдöм йылысь 

«Нормативнöй правовöй актъяслысь да нормативнöй правовöй акт балаяслысь коррупциялы паныд экспертиза йылысь» 2009.07.17 лунся 172-ФЗ Федеральнöй оланпас, «Коми Республикаын коррупциялы паныд удж йылысь» Коми Республикаса 2008.09.29 лунся 82-РЗ №-а Оланпас, «Коррупцияса условиеяс котыртны вермысь положениеяс эрдöдöм могысь нормативнöй правовöй акт да мукöд документ балаяслысь экспертиза нуöдан методика вынсьöдöм йылысь» РФ Правительстволöн  2009.03.05 лунся 196 №-а шуöм да «Коми Республикаса Юралысьлöн, Коми Республикаса Правительстволöн, Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдан правилöяс йылысь» КР Правительстволöн 2009.06.03 лунся 151 №-а шуöм збыльмöдöм могысь:
 
ТШÖКТА:

1. Вынсьöдны Печать да юöр сетан Коми Республикаса агентстволöн (водзö – Агентство) нормативнöй правовöй актъяслысь да налöн балаяслысь коррупциялы паныд экспертиза нуöдан пöрадок.
2. Вынсьöдны Печать да юöр сетан Коми Республикаса агентстволöн нормативнöй правовöй актъяслысь да налöн балаяслысь коррупциялы паныд экспертизалöн бöртасъяс кузя дасьтöм экспертнöй кывкöртöд серти видзöдласъясын торъялöмъяслöн таблица форма.
3. Лыддьыны вынтöмöн Печать да юöр сетан Коми Республикаса агентстволысь «Печать да юöр сетан Коми Республикаса агентстволöн нормативнöй правовöй актъяслысь да налöн балаяслысь да экспертнöй кывкöртöд серти видзöдласъясын торъялöмъяслöн таблица формалысь коррупциялы паныд экспертиза нуöдан правилöяс вынсьöдöм йылысь» 2009.07.13 лунся 98 №-а тшöктöд.
4. Тайö тшöктöдсö олöмö пöртöм бöрся видзöда ачым.

Юрнуöдысь                                                                      Д.Н.Челпановский  
                                                 
Сыктывкар
2009 вося вöльгым тöлысь 10 лун
161 №
Вынсьöдöма 
Печать да юöр сетан Коми Республикаса агентстволöн  
2009 во вöльгым тöлысь «10» лунся 161 №-а тшöктöдöн

Печать да юöр сетан Коми Республикаса агентстволöн нормативнöй правовöй актъяслысь да налöн балаяслысь коррупциялы паныд экспертиза нуöдан 
ПÖРАДОК

1. Коррупциялы паныд экспертизасö вöчö Печать да юöр сетан Коми Республикаса агентствоса (водзö – Агентство) гражданскöй служащöй, кодлы Агентствоса юрнуöдысьлöн тшöктöд серти сетöма Агентствоса правовöй актъяслысь да налöн балаяслысь  коррупциялы паныд экспертиза нуöдан мог (водзö – уполномочитöм морт):
1) Агентствоса нормативнöй правовöй акт балаяслы;
2) Агентствоса нормативнöй правовöй актъяслы – Агентствоса юрнуöдысьöн вынсьöдöм Коррупциялы паныд экспертиза нуöдан план серти.
2. Коррупциялы паныд экспертиза оз вöчны Агентствоса нормативнöй правовöй акт балаяслы, мыйясöс балаöн водзмöстчысь ыстö Агентствоса юрнуöдысьлы Агентствоса тэчаса юкöдъясö (чина мортлы) бала водзö ыстöм вылö бала серти тырмытöмторъяс да вöзйöмъяс пыртöм могысь.
3.  Печать да юöр сетан Коми Республикаса агентствоса нормативнöй правовöй актъяслысь да налöн балаяслысь коррупциялы паныд экспертиза вöчöны Коррупцияса условиеяс котыртны вермысь положениеяс эрдöдöм могысь нормативнöй правовöй акт да мукöд документ балаяслысь экспертиза нуöдан методика серти, мый вынсьöдöма Россия Федерацияса Правительстволöн  2009 во рака тöлысь 5 лунся 196 №-а шуöмöн (водзö – Методика).
Коррупциялы паныд экспертиза бöртасъяслысь системносьт, збыльлун да прöверитны верманлун могмöдöм могысь сiйöс вöчöны Агентствоса быд нормативнöй правовöй акт да сылöн бала серти, сылысь бöртасъяссö гижöны öти ногöн Методикаын пасйöм коррупцияса факторъяслысь состав да мунанног тöд вылын кутöмöн.
4.  Коррупциялы паныд экспертиза вöчны Агентствоса нормативнöй правовöй акт балаяссö ыстöны татшöм пöрадок серти:
1) нормативнöй правовöй акт балаяссö ыстö Агентствоса юрнуöдысьлы баласа водзмöстчысь бала кузя коррупциялы паныд экспертиза вöчны коланлун йылысь пасöн;
2) Агентствоса юрнуöдысь ыстö нормативнöй правовöй акт балаяссö коррупциялы паныд экспертиза вöчöм вылö уполномочитöм мортлы.
 5. Агентствоса нормативнöй правовöй акт балаяс кузя коррупциялы паныд экспертиза вöчö уполномочитöм морт татшöм кадколастö, мый арталöма коррупциялы паныд экспертиза нуöдöм вылö лöсялана бала воан кадпассянь:
1) Агентствоса нормативнöй правовöй акт балаяс – вит уджалан лунöн;
2) концепцияяс, положениеяс, пöрадокъяс, регламентъяс, мероприятиеяс, лыддьöгъяс (реестръяс), планъяс да с.в.  вынсьöдöм (ошкöм) йылысь Агентствоса нормативнöй правовöй акт балаяс – сизим уджалан лунöн;
6. Агентствоса нормативнöй правовöй акт бала кузя коррупциялы паныд экспертизалöн кывкöртöдъяс серти уполномочитöм морт вöчö экспертнöй кывкöртöд, кöні пасйыссьöны коррупциялы условиеяс лöсьöдысь Агентствоса нормативнöй правовöй акт балалöн став тöдмалöм положениеясыс, документ балалысь тэчаса юкöнъяс (юкöдъяс, юрпасъяс, статьяяс, юкöнъяс, пунктъяс, подпунктъяс, абзацъяс) да лöсялана коррупция факторъяс. 
Экспертнöй кывкöртöдын вермасны пасйыны, кутшöм омöль лоöмторъясöдз вермас вайöдны документ балаын тöдмалöм коррупционнöй факторъяссö кольöмыс.
7. Кор Агентствоса нормативнöй правовöй акт балаын абуöсь коррупциогеннöй нормаяс, сэки пасйöм баласö экспертнöй кывкöртöдöн уполномочитöм морт ыстö Агентствоса юрнуöдысьлы.
Агентствоса нормативнöй правовöй акт балаын кö сюрöны коррупциогеннöй нормаяс, сэки пасйöм баласö экспертнöй кывкöртöдöн уполномочитöм морт ыстö Агентствоса юрнуöдысьлы, кодi мöдöдö лöсялана баласö водзмöстчысьлы помöдз лöсьöдöм вылö.
8. Бала серти водзмöстчысь экспертнöй кывкöртöдын гижöм пасйöдъяс видлалöм бöрын:
1) помöдз лöсьöдö баласö да мöдöдö индöм баласö Агентствоса юрнуöдысьлы коррупциялы паныд экспертиза мöдысь нуöдöм вылö (тайö Пöрадоклöн 4 п. урчитöм пöрадок серти) – кор экспертнöй кывкöртöдын гижöм пасйöдъясöн сöгласитчöны;
2) экспертнöй кывкöртöд кузя оформитö видзöдласын торъялöмъясöн таблица урчитöм форма серти – кор экспертнöй кывкöртöдын гижöм пасйöдъясöн оз  сöгласитчыны.  
9. Агентствоса нормативнöй правовöй акт бала экспертнöй кывкöртöдöн ыстöны кырымавны Агентствоса юрнуöдысьлы татшöм пöрадок серти:
1) коррупциялы паныд экспертиза нуöдöм бöрын – кор Агентствоса нормативнöй правовöй акт балаын абуöсь коррупциогеннöй нормаяс  тайö Пöрадоклöн 7 п. 1 абзац серти;
2) коррупциялы паныд экспертиза мöдысь нуöдöм бöрын тайö Пöрадоклöн 8 пунктса 2 подпункт серти;
3) бала водзмöстчысьöн экспертнöй кывкöртöд видлалöм бöрын да экспертнöй кывкöртöд серти видзöдласъясын торъялöмъяслöн таблица оформитöм бöрын тайö Пöрадоклöн 8 пунктса 2 подпункт серти.
10. Агентствоса нормативнöй правовöй актъяслысь коррупциялы паныд экспертиза вöчöны Агентствоса юрнуöдысьöн вынсьöдöм Коррупциялы паныд экспертиза нуöдан план серти.
Коррупциялы паныд экспертиза нуöдан кадколастъяссö, Агентствоса правовöй акт лыдсö, мыйяслысь кутасны вöчны коррупциялы паныд экспертиза, урчитö Агентствоса юрнуöдысь уполномочитöм мортлöн вöзйöм серти.
11. Агентствоса нормативнöй правовöй акт коррупциялы паныд экспертизалöн кывкöртöдъяс серти уполномочитöм морт вöчö экспертнöй кывкöртöд, кöні пасйыссьöны коррупциялы условиеяс лöсьöдысь Агентствоса нормативнöй правовöй актлöн став тöдмалöм положениеясыс, документ балалысь тэчаса юкöнъяс (юкöдъяс, юрпасъяс, статьяяс, юкöнъяс, пунктъяс, подпунктъяс, абзацъяс) да лöсялана коррупция факторъяс. 
Экспертнöй кывкöртöдын вермасны пасйыны, кутшöм омöль лоöмторъясöдз вермас вайöдны документын тöдмалöм коррупционнöй факторъяссö кольöмыс.
12. Агентствоса нормативнöй правовöй акт балаын кö сюрöны коррупциогеннöй нормаяс, сэки пасйöм баласö экспертнöй кывкöртöдöн уполномочитöм морт ыстö Агентствоса юрнуöдысьлы, медым водзö  мöдöдны Агентствоса лöсялана тэчасса юкöдö (чина мортлы), кодлöн компетенцияö пырöны  нормативнöй правовöй актын пасйöм юалöмъяс.
13. Агентство тэчасса юкöд (чина морт) котыртö тайö Пöрадоклöн 12 пунктын пасйöм экспертнöй кывкöртöд видлалöм да пасйöм экспертнöй кывкöртöд воан лунсянь дас вит лунöн дасьтö:
1) экспертнöй кывкöртöдын пасйöм кывкöртöдъясöн сöгласитчигöн – Агентствоса нормативнöй правовöй актлысь лöсялана бала;
2)  экспертнöй кывкöртöдын пасйöм кывкöртöдъясöн абу сöгласитчöм дырйи – подулалöм эскöдöм.
14. Подулалöм эскöдöмсö, мый дасьтöма тайö Пöрадоклöн 13 пунктса 2 подпунктын пасйöм лоöмтор дырйи, ыстöны Агентствоса юрнуöдысьлы водзö уполномочитöм мортлы сетöмöн, кодi котыртö пасйö эскöдöмъяссö  видлалöмсö, кор абу сöгласие, ыстö подула эскöдöмсö Агентствоса юрнуöдысьлы лöсялана поручениеяс сетöм могысь.
15. Агентствоса нормативнöй правовöй актъяслысь да налöн балаяслысь коррупциялы паныд экспертизö пырысь материалъяссö (Агентствоса нормативнöй правовöй акт балаяслысь копияяс, мыйясöс ыстöма коррупциялы паныд экспертиза вöчöм вылö, нормативнöй правовöй акт балаяслысь копияяс, мыйясöс ыстöма коррупциялы паныд экспертиза вöчöм вылö, экспертнöй кывкöртöдъяс, мый вöчöма Агентствоса нормативнöй правовöй актъяслысь да налöн балаяслысь коррупциялы паныд экспертизалöн бöртасъяс кузя, экспертнöй кывкöртöд дорö видзöдласъясын торъялöмъяслöн таблицаяс, мый урчитöма тайö Пöрадоклöн 8 пунктса  2 подпунктöн, подула эскöдöмъяс, мый урчитöма тайö Пöрадокса 14 пунктöн) видзö уполномочитöм морт Россия Федерацияса, Коми Республикаса да Агентствоса правовöй актъясöн урчитöм пöрадок серти.

Вынсьöдöма 
Печать да юöр сетан Коми Республикаса агентстволöн  
2009 во ________ «____» ________  _____ №-а тшöктöдöн

БАЛА ДОРÖ ВИДЗÖДЛАСЫН ТОРЪЯЛÖМЪЯСЛÖН ТАБЛИЦА 

___________________________________________________
(нормативнöй правовöй акт бала)
_________________________________________________________
(нормативнöй правовöй акт бала ним)
___________ лунся  ______ №-а экспертнöй кывкöртöд видлалöм бöрын
	Д/в №
	Экспертнöй кывкöртöдын бала серти сетöм пасйöдъяс да вöзйöмъяс
	Экспертнöй кывкöртöд, кöні пасйöма подула эскöдöм, экспертнöй кывкöртöдын бала серти сетöм пасйöдъясöн да вöзйöмъясöн абу сöгласитчöм  

	1
	2
	3

	
	
	



Агентствоса тэчаслöн 
юкöдса веськöдлысьлöн 
 (чина мортлöн),
бала серти водзмöстчысьлöн 
чин                                                  __________                      _________________ 
                                                    (кырымпас)                 (ним да вич инициалъяс, ов)

_______________________________
              (кадпас)

Комиöдіс   Коснырева Е.Г., 8998 пас

